
ĠUSTIFIKAZZJONI QASIRA 

In-natura tal-ħasil tal-flus u l-finanzjament tat-terroriżmu nbidlet f’dawn l-aħħar għaxar snin, 

minħabba l-progress teknoloġiku u l-mezzi ġodda li jinsabu għad-dispożizzjoni tal-kriminali. 

Bħala tweġiba għal dawn il-bidliet, it-Task Force ta’ Azzjoni Finanzjarja (FATF), li hija l-

korp dinji li jistabbilixxi l-istandards kontra l-ħasil tal-flus, irrevediet l-istandards tagħha u 

adottat sett ġdid ta’ Rakkomandazzjonijiet fi Frar 2012. B’mod parallel, il-Kummissjoni 

Ewropea rrevediet il-qafas tal-UE. 

Il-Kummissjoni ppreżentat proposta biex tirrevedi r-Regolament (KE) Nru 1781/2006 dwar 

informazzjoni dwar il-pagatur, li għandha takkumpanja t-trasferimenti ta' fondi1 (minn hawn 

’il quddiem imsejjaħ “ir-Regolament dwar it-Trasferimenti ta’ Fondi”) fil-5 ta’ Frar 2013. Ir-

Regolament dwar it-Trasferimenti ta' Fondi jistabbilixxi regoli għall-fornituri ta' servizzi ta' 

pagament biex jibagħtu informazzjoni dwar il-pagatur tul il-katina kollha tal-pagament għall-

finijiet tal-prevenzjoni, l-investigazzjoni u l-individwazzjoni tal-ħasil tal-flus u tal-

finanzjament tat-terroriżmu.  

Ir-Regolament bażikament huwa l-implimentazzjoni tar-Rakkomandazzjoni Speċjali VII dwar 

it-trasferimenti elettroniċi adottat mit-Task Force ta' Azzjoni Finanzjarja2. Il-proposta 

għandha l-għan li tiżgura li dan l-istandard internazzjonali jiġi traspost b’mod uniformi fl-

Unjoni, u b’mod partikolari, li ma jkun hemm l-ebda diskriminazzjoni bejn pagamenti 

nazzjonali fi ħdan Stat Membru u pagamenti transkonfinali bejn l-Istati Membri. 

Il-proposta għal reviżjoni tar-Regolament dwar it-Trasferimenti ta' Fondi tipprova ttejjeb it-

traċċabilità tal-pagamenti u tallinja l-qafas tal-UE mar-Rakkomandazzjonijiet il-ġodda tal-

FATF. Skont il-proposta, ir-Regolament rivedut għandu jżid l-enfasi fuq (a) iż-żieda tal-

effettività ta' reġimi kontra l-ħasil tal-flus u l-finanzjament tat-terroriżmu, (b) il-ħolqien ta' 

aktar ċarezza u konsistenza tar-regoli fl-Istati Membri, u (c) it-twessigħ tal-kamp ta' 

applikazzjoni sabiex jiġu indirizzati theddid u dgħjufijiet ġodda. 

Ir-reviżjoni tar-Regolament dwar it-Trasferimenti tal-Fondi hija relatata strettament ma’ 

proposta ppreżentata fl-istess żmien3 għal reviżjoni tad-Direttiva 2005/60/KE tal-Parlament 

Ewropew u tal-Kunsill tas-26 ta' Ottubru 2005 dwar il-prevenzjoni tal-użu tas-sistema 

finanzjarja għall-iskop tal-ħasil tal-flus u l-finanzjament tat-terroriżmu4 (minn hawn 'il 

quddiem "it-Tielet Direttiva AML"), li tistabbilixxi l-qafas maħsub biex jipproteġi s-saħħa, l-

integrità u l-istabbiltà tal-istituzzjonijiet ta’ kreditu u dawk finanzjarji u l-fiduċja fis-sistema 

finanzjarja kollha kemm hi, kontra r-riskji tal-ħasil tal-flus u l-finanzjament tat-terroriżmu, u 

d-Direttiva 2006/70/KE5 (id-“Direttiva ta’ implimentazzjoni”), li tistabbilixxi miżuri 

implimentattivi għat-Tielet Direttiva AML. 

Ir-Regolament dwar it-Trasferimenti ta' Fondi jikkomplementa dawk il-miżuri billi jiżgura li 

informazzjoni bażika dwar il-pagatur ta' trasferimenti ta' fondi tkun disponibbli 

                                                 
1 ĠU L 345, 8.12.2006, p.1. 
2 FATF huwa l-korp internazzjonali stabbilit mis-samit tal-G7 f’Pariġi fl-1989, u li huwa kkunsidrat bħala 

l-istandard dinji fil-ġlieda kontra l-ħasil tal-flus u l-finanzjament tat-terroriżmu 
3 COM(2013) 45 finali. 
4 ĠU L 309, 25.11.2005, p. 15. 
5 ĠU L 214, 4.8.2006, p. 29. 

immedjatament għall-awtoritajiet xierqa tal-infurzar tal-liġi u/jew awtoritajiet tal-

prosekuzzjoni biex tassistihom jiskopru, jinvestigaw u jħarrku litterroristi jew kriminali oħra u 

jirrintraċċaw il-beni tat-terroristi. Għaldaqstant, dawn iż-żewġ proposti jsegwu l-objettiv 

komuni ta' reviżjoni tal-qafas attwali tal-UE kontra l-ħasil tal-flus u l-finanzjament tat-

terroriżmu sabiex titjieb l-effettività tiegħu filwaqt li jkun żgurat li dan jikkonforma ma’ 

standards internazzjonali.  

Ir-rapporteur jilqa’ l-objettiv tal-proposta: li tittejjeb l-effettività tar-reġimi kontra l-ħasil tal-

flus u l-finanzjament tat-terroriżmu u fl-istess ħin tinżamm ir-reputazzjoni tas-sistema 

finanzjarja tal-UE. L-emendi proposti għandhom l-għan li jagħmlu s-sistema aktar effettiva 

billi jsaħħu r-rekwiżiti dwar it-trasparenza permezz tal-estensjoni tal-kamp ta' applikazzjoni 

tal-informazzjoni meħtieġa. Barra minn dan, ir-rapporteur jemmen li l-istabbiliment ta’ livell 

limitu għad-deroga mill-paragrafu 3 jintroduċi piż mhux meħtieġ. It-tneħħija tal-livell limitu 

tista’ tiżgura monitoraġġ aktar effettiv ta’ tranżazzjonijiet bl-estensjoni tar-rekwiżiti ta’ 

verifika. L-allinjament tad-definizzjonijiet mad-Direttiva dwar is-Servizz ta' Ħlas 

(2007/64/KE) għandu jkun żgurat. Sabiex tkompli tittejjeb ir-relevanza tar-Regolament, huwa 

importanti li jiġu kkunsidrati mezzi ġodda ta’ progress tekniku. 

EMENDI 

Il-Kumitat għall-Affarijiet Legali jistieden lill-Kumitat Kumitat għall-Affarijiet Ekonomiċi u 

Monetarji u l-Kumitat għal-Libertajiet Ċivili, il-Ġustizzja, bħala l-kumitati responsabbli, 

sabiex jinkorpora l-emendi li ġejjin fir-rapport tiegħu: 

Emenda  1 

Proposta għal regolament 

Premessa 1 

 

Test propost mill-Kummissjoni Emenda 

(1) Il-flussi ta' flus minn sorsi illegali 

permezz ta' trasferimenti ta' fondi jistgħu 
jagħmlu ħsara lill-istabbiltà u lir-

reputazzjoni tas-settur finanzjarju u jheddu 

s-suq intern. It-terroriżmu jheżżeż is-sisien 

infushom tas-soċjetà tagħna. Is-saħħa, l-

integrità u l-istabbiltà tas-sistema ta' 

trasferimenti ta' fondi u l-kunfidenza fis-

sistema finanzjarja, mill-aspett globali 

tagħha, jistgħu jiġu pperikolati serjament 

bl-isforzi tal-kriminali u s-soċji tagħhom 

sabiex jgħattu l-oriġini ta' rikavat kriminali 

jew sabiex jittrasferixxu fondi għal 

skopijiet terroristiċi. 

(1) Il-flussi massivi ta’ flus illeċiti jagħmlu 

ħsara lis-struttura, lis-stabbiltà u lir-

reputazzjoni tas-settur finanzjarju u jheddu 

s-suq uniku kif ukoll l-iżvilupp 

internazzjonali, u t-terroriżmu jheżżeż is-

sisien infushom tas-soċjetà tagħna. Il-

faċilitaturi kruċjali tal-flussi tal-flus 

illeċiti huma strutturi korporattivi 

kumplessi li joperaw fi ħdan u permezz ta’ 

ġurisdizzjoni ta’ segretezza, spiss 

magħrufa wkoll bħala rifuġji fiskali. Is-

saħħa, l-integrità u l-istabbiltà tas-sistema 

ta' trasferimenti ta' fondi u l-kunfidenza fis-

sistema finanzjarja, mill-aspett globali 

tagħha, qed jiġu pperikolati serjament bl-

isforzi tal-kriminali u s-soċji tagħhom 

sabiex jgħattu l-oriġini ta' rikavat kriminali 

jew sabiex jittrasferixxu fondi għal 

skopijiet terroristiċi 

 

 

Emenda  2 

Proposta għal regolament 

Premessa 9 

 

 

Test propost mill-Kummissjoni Emenda 

(9) Huwa xieraq li trasferimenti ta' fondi li 

jirrappreżentaw riskju żgħir ta' ħasil ta’ flus 

jew ta’ finanzjament tat-terroriżmu jkunu 

esklużi mill-kamp ta' applikazzjoni ta' dan 

ir-Regolament. Dawn l-esklużjonijiet 

għandhom ikopru karti ta' kreditu jew 

debitu, telefons ċellulari jew apparat 

diġitali jew ta’ teknoloġija tal-informatika 

(IT) ieħor, irtirar ta’ flus minn kaxxiera 

awtomatiċi (ATM), pagamenti ta' taxxi, 

multi jew imposti oħra, u trasferimenti ta' 

fondi fejn kemm il-pagatur kif ukoll il-

benefiċjarju jkunu fornituri tas-servizzi ta' 

pagament, li jaġixxu f'isimhom stess. 

Minbarra dan, sabiex ikunu riflessi l-

karatteristiċi speċjali tas-sistemi nazzjonali 

ta' pagament, huwa xieraq li l-Istati 

Membri jkollhom id-dritt li jeżentaw il-

pagamenti elettroniċi “giro”, sakemm ikun 

dejjem possibbli li t-trasferiment ta' fondi 

jiġi traċċat lura sal-pagatur. Madankollu, 

ma jrid ikun hemm l-ebda eżenzjoni meta 

jintużaw karta ta’ debitu jew kreditu, 

telefon ċellulari jew apparat diġitali jew 

tal-IT ieħor li huwa mħallas minn qabel 

jew li jitħallas wara sabiex jiġi effettwat 

trasferiment minn persuna għal oħra.  

(9) Huwa xieraq li trasferimenti ta' fondi li 

jirrappreżentaw riskju żgħir ta' ħasil ta’ flus 

jew ta’ finanzjament tat-terroriżmu jkunu 

esklużi mill-kamp ta' applikazzjoni ta' dan 

ir-Regolament. Dawn l-esklużjonijiet 

għandhom ikopru karti ta' kreditu jew 

debitu, telefons ċellulari jew apparat 

diġitali jew ta’ teknoloġija tal-informatika 

(IT) ieħor, irtirar ta’ flus minn kaxxiera 

awtomatiċi (ATM), pagamenti ta' taxxi, 

multi jew imposti oħra, u trasferimenti ta' 

fondi fejn kemm il-pagatur kif ukoll il-

benefiċjarju jkunu fornituri tas-servizzi ta' 

pagament, li jaġixxu f'isimhom stess. 

Minbarra dan, sabiex ikunu riflessi l-

karatteristiċi speċjali tas-sistemi nazzjonali 

ta' pagament, huwa xieraq li l-Istati 

Membri jkollhom id-dritt li jeżentaw il-

pagamenti elettroniċi “giro”, sakemm ikun 

dejjem possibbli li t-trasferiment ta' fondi 

jiġi traċċat lura sal-pagatur. Madankollu, 

ma jrid ikun hemm l-ebda eżenzjoni meta 

jintużaw karta ta’ debitu jew kreditu, 

telefon ċellulari jew apparat diġitali jew 

tal-IT ieħor li huwa mħallas minn qabel 

jew li jitħallas wara sabiex jiġi effettwat 

trasferiment minn persuna għal oħra. Fid-

dawl tal-progress teknoloġiku li qed 

jevolvi b’mod dinamiku, għandha tiġi 

kkunsidrata estensjoni tal-kamp ta’ 

applikazzjoni tar-Regolament sabiex 

ikopri l-flus elettroniċi u metodi ta’ 



 

PE519.491v02-00 6/16 AD\1011273MT.doc 

MT 

pagamenti oħrajn ġodda. 

 

Emenda  3 

Proposta għal regolament 

Premessa 10 

 

Test propost mill-Kummissjoni Emenda 

(10) Sabiex ma jkunx hemm xkiel għall-

effiċjenza tas-sistemi ta' pagament, ir-

rekwiżiti għall-verifika ta' trasferimenti 

ta' fondi magħmula minn kont bankarju 

għandhom ikunu distinti minn dawk għal 

trasferimenti ta' fondi mhux magħmula 

minn kont bankarju. Sabiex ikunu 

bbilanċjati r-riskji li t-tranżazzjonijiet 

jibdew isiru bil-moħbi, minħabba l-

impożizzjoni ta' rekwiżiti eċċessivament 

stretti ta' identifikazzjoni, mat-theddida 

terroristika potenzjali ppreżentata minn 

trasferimenti żgħar ta' fondi, l-obbligu li 

jiġi verifikat jekk l-informazzjoni dwar il-

pagatur hijiex preċiża, fil-każ ta' 

trasferimenti ta' fondi li ma jsirux minn 

kont bankarju, għandu jkun applikat biss 

fuq trasferimenti ta' fondi individwali ta' 

aktar minn EUR 1 000. Għal trasferimenti 

ta' fondi mwettqa minn kont bankarju, il-

fornituri tas-servizzi ta' pagament ma 

għandhomx ikunu meħtieġa jivverifikaw 

l-informazzjoni dwar il-pagatur li 

takkumpanja kull trasferiment ta' fondi 

fejn l-obbligi taħt id-Direttiva [xxxx/yyyy] 

ikunu ssodisfati. 

(10) Sabiex jiġi bbilanċjat ir-riskju li t-

tranżazzjonijiet jibdew isiru bil-moħbi, 

minħabba l-impożizzjoni ta' rekwiżiti 

eċċessivament stretti ta' identifikazzjoni 

kontra t-theddida terroristika potenzjali 

ppreżentata minn trasferimenti żgħar ta' 

fondi, l-obbligu li jiġi verifikat jekk l-

informazzjoni dwar il-pagatur hijiex 

preċiża, fil-każ ta' trasferimenti ta' fondi li 

ma jsirux minn kont bankarju, għandu jiġi 

impost biss fuq trasferimenti ta' fondi 

individwali ta' aktar minn EUR 1 000, 

mingħajr ma tiġi affettwata l-possibilità 

li l-Istati Membri jnaqqsu jew ineħħu dak 

il-limitu skont ir-riżultati tal-valutazzjoni 

tar-riskju nazzjonali. 

Ġustifikazzjoni 

L-objettiv ta’ dan ir-Regolament huwa li tiġi armonizzata l-informazzjoni dwar il-pagatur u l-

benefiċjarju li takkumpanja t-trasferimenti ta’ fondi (Artikolu 1 tar-Regolament). 

 

 

Emenda  4 

Proposta għal regolament 

Premessa 13 

Test propost mill-Kummissjoni Emenda 

(13) Sabiex it-trasferimenti ta' fondi minn 

pagatur uniku lil diversi benefiċjarji 

jintbagħtu b'mod ekonomiku f'lottijiet 

skedati li jinkludu trasferimenti individwali 

mill-Unjoni lejn barra mill-Unjoni, għandu 

jsir provvediment sabiex tali trasferimenti 

individwali ikollhom biss in-numru tal-

kont tal-pagatur jew l-identifikatur uniku 

tiegħu tat-trasferiment, sakemm il-lott 

skedat ikun jinkludi informazzjoni 

kompleta dwar il-pagatur u l-benefiċjarju. 

(13) Sabiex it-trasferimenti ta’ fondi minn 

pagatur uniku lil diversi benefiċjarji 

jintbagħtu b’mod ekonomiku f’lottijiet 

skedati li jinkludu trasferimenti individwali 

mill-Unjoni lejn barra mill-Unjoni, għandu 

jsir provvediment sabiex tali trasferimenti 

individwali jkollhom biss in-numru tal-

kont tal-pagatur jew l-identifikatur uniku 

tiegħu, sakemm il-lott skedat ikun jinkludi 

informazzjoni kompleta dwar il-pagatur u 

l-benefiċjarju. 

Ġustifikazzjoni 

L-identifikatur għandu jkun relatat ukoll ma’ katina ta’ tranżazzjonijiet mhux biss waħda 

unika, u jinstab li t-tħassir tekniku tat-tranżazzjoni jagħti aktar koerenza mat-tipi differenti ta' 

identifikaturi - bl-isem: bħalma hu l-grupp jew sjieda, u bin-numru tal-kont, kif ukoll sabiex 

ma jitnaqqsux l-azzjonijiet preventivi għat-trasferiment uniku/tranżazzjoni unika, iżda biex 

ikun jista’ jiġi stabbilit identifikatur uniku dwar il-pagatur jew il-benefiċjarju bħala tali. 

 

 

Emenda  5 

Proposta għal regolament 

Premessa 14 

 

Test propost mill-Kummissjoni Emenda 

(14) Sabiex ikun iċċekkjat jekk l-

informazzjoni meħtieġa dwar il-pagatur u 

l-benefiċjarju takkumpanjax it-

trasferimenti tal-fondi, u sabiex tingħata 

għajnuna fl-identifikazzjoni ta' 

transazzjonijiet suspettużi, il-fornitur tas-

servizzi ta' pagament tal-benefiċjarju u l-

fornitur intermedjarju tas-servizzi ta' 

pagament għandu jkollhom proċeduri 

effettivi stabbiliti sabiex jindividwaw jekk 

l-informazzjoni dwar il-pagatur u l-

benefiċjarju hijiex nieqsa. 

(14) Sabiex jiġi ċċekkjat jekk l-

informazzjoni meħtieġa dwar il-pagatur u 

l-benefiċjarju takkumpanjax it-

trasferimenti tal-fondi, u sabiex tingħata 

għajnuna fl-identifikazzjoni ta' 

transazzjonijiet suspettużi, il-fornitur tas-

servizzi ta' pagament tal-benefiċjarju u l-

fornitur intermedjarju tas-servizzi ta' 

pagament għandu jkollhom proċeduri 

effettivi stabbiliti sabiex jindividwaw jekk 

l-informazzjoni dwar il-pagatur u l-

benefiċjarju hijiex nieqsa jew mhux 

kompleta. Dan b’mod partikolari jekk 

ikunu involuti għadd kbir ta' servizzi ta' 

pagament biex tittejjeb it-traċċabilità tat-

trasferimenti ta' fondi. 

Ġustifikazzjoni 

Jekk l-informazzjoni hija nieqsa u/jew ma tkunx kompleta għandu jkollhom l-istess proċedura 

ta’ inadempjenza. 

 

 

Emenda  6 

Proposta għal regolament 

Premessa 17 

 

Test propost mill-Kummissjoni Emenda 

(17) Id-dispożizzjonijiet dwar it-

trasferimenti ta' fondi fejn informazzjoni 

dwar il-pagatur tkun nieqsa jew ma tkunx 

kompleta japplikaw bla ħsara għal 

kwalunkwe obbligu tal-fornituri tas-

servizzi ta' pagament li jissospendu u/jew 

jirrifjutaw trasferimenti ta' fondi li jiksru 

dispożizzjonijiet tad-dritt ċivili, 

amministrattiv jew kriminali. 

(17) Id-dispożizzjonijiet dwar it-

trasferimenti ta' fondi fejn informazzjoni 

dwar il-pagatur tkun nieqsa jew ma tkunx 

kompleta japplikaw bla ħsara għal 

kwalunkwe obbligu tal-fornituri tas-

servizzi ta' pagament li jissospendu u/jew 

jirrifjutaw trasferimenti ta' fondi li jiksru 

dispożizzjonijiet tad-dritt ċivili, 

amministrattiv jew kriminali. Il-ħtieġa ta’ 

informazzjoni tal-identità dwar il-pagatur 

jew il-benefiċjarju li jaġixxu f’isem 

individwi jew arranġamenti ġuridiċi futuri 

hija fattur ewlieni fl-intraċċar tal-

kriminali li altrimenti jistgħu jaħbu l-

identità tagħhom wara l-istruttura 

korporattiva. 

 

 

Emenda  7 

Proposta għal regolament 

Premessa 18 

 

 

Test propost mill-Kummissjoni Emenda 

(18) Sakemm jitneħħew il-limitazzjonijiet 

tekniċi li jistgħu jżommu fornituri 

intermedjarji tas-servizzi ta' pagament milli 

jissodisfaw l-obbligu li jittrasmettu l-

informazzjoni kollha riċevuta minnhom 

dwar il-pagatur, dawk il-fornituri 

intermedjarji tas-servizzi ta' pagament 

(18) Sakemm jitneħħew il-limitazzjonijiet 

tekniċi li jistgħu jżommu fornituri 

intermedjarji tas-servizzi ta' pagament milli 

jissodisfaw l-obbligu li jittrasmettu l-

informazzjoni kollha riċevuta minnhom 

dwar il-pagatur, dawk il-fornituri 

intermedjarji tas-servizzi ta' pagament 

għandhom iżommu rekords ta' dik l-

informazzjoni. Tali limitazzjonijiet tekniċi 

għandhom jitneħħew hekk kif is-sistemi ta' 

pagament jiġu mtejba. 

għandhom iżommu rekords ta' dik l-

informazzjoni. Tali limitazzjonijiet tekniċi 

għandhom jitneħħew hekk kif is-sistemi ta' 

pagament jiġu mtejba. Bil-għan li 

jingħelbu l-limitazzjonijiet tekniċi, l-użu 

tal-iskema tat-trasferiment tal-kreditu tas-

SEPA jista' jiġi inkoraġġit fi trasferimenti 

interbankarji bejn l-Istati Membri tal-UE 

u pajjiżi terzi. 

 

Emenda  8 

Proposta għal regolament 

Artikolu 2 – paragrafu 1 – punt 3 

 

 

Test propost mill-Kummissjoni Emenda 

(3) “pagatur” tfisser persuna naturali jew 

legali li jew twettaq trasferiment ta' fondi 

mill-kont tiegħu jew tagħha stess jew li 

tagħmel ordni għat-trasferiment ta' fondi; 

(3) “pagatur” tfisser min iħallas kif definit 

fl-Artikolu 4(7) tad-Direttiva 2007/64/KE; 

 

Emenda  9 

Proposta għal regolament 

Artikolu 2 – paragrafu 1 – punt 4 

 

 

Test propost mill-Kummissjoni Emenda 

(4) "benefiċjarju" tfisser persuna fiżika jew 

legali li tkun il-benefiċjarju li għalih 

huma previsti l-fondi trasferiti; 

(4) “benefiċjarju” tfisser min jitħallas kif 

definit fl-Artikolu 4(8) tad-

Direttiva 2007/64/KE; 

 

Emenda  10 

Proposta għal regolament 

Artikolu 2 – paragrafu 1 – punt 5 

 

 

Test propost mill-Kummissjoni Emenda 

(5) “fornitur tas-servizzi ta’ pagament” 

tfisser persuna fiżika jew legali li tipprovdi 

(5) “fornitur tas-servizzi ta’ pagament” 

tfisser fornitur ta' servizzi ta’ ħlas kif 

s-servizz ta’ trasferiment ta’ fondi fil-

kapaċità professjonali tiegħu jew tagħha; 
definit fl-Artikolu 4(9) tad-

Direttiva 2007/64/KE; 

 

Emenda  11 

Proposta għal regolament 

Artikolu 2 – paragrafu 1 – punt 9 

 

 

Test propost mill-Kummissjoni Emenda 

(9) “identifikatur uniku tat-tranżazzjoni” 

tfisser kombinazzjoni ta' ittri jew simboli 

stabbiliti mill-fornitur tas-servizzi ta' 

pagament, b’konformità mal-protokolli 

tas-sistemi ta' pagament u saldu jew 

sistemi ta’ messaġġi użati għat-

trasferiment tal-fond, li tippermetti t-

traċċabilità tat-tranżazzjoni lura lill-

pagatur u lill-benefiċjarju; 

(9) “identifikatur uniku ” tfisser 

identifikatur uniku kif definit fl-

Artikolu 4(21) tad-Direttiva 2007/64/KE; 

 

Emenda  12 

Proposta għal regolament 

Artikolu 2 – paragrafu 1 – punt 10 

 

 

Test propost mill-Kummissjoni Emenda 

(10) “trasferiment ta’ fondi minn persuna 

għal oħra” tfisser tranżazzjoni bejn żewġ 

persuni fiżiċi. 

(10) “trasferiment ta’ fondi minn persuna 

għal oħra” tfisser tranżazzjoni bejn żewġ 

persuni fiżiċi, li, bħala konsumaturi, 

jaġixxu għal skopijiet għajr il-kummerċ, 

in-negozju jew il-professjoni. 

 

 

Emenda  13 

Proposta għal regolament 

Artikolu 4 – paragrafu 1 – punt b 

 

Test propost mill-Kummissjoni Emenda 

(b) in-numru tal-kont tal-pagatur, fejn tali 

kont huwa użat biex jiġi pproċessat it-

(b) in-numru tal-kont tal-pagatur, fejn tali 

kont huwa użat biex jiġi pproċessat it-

trasferiment tal-fondi, jew identifikatur 

uniku tat-tranżazzjoni fejn l-ebda tali kont 

ma jkun użat għal dak il-għan; 

trasferiment tal-fondi, jew identifikatur 

uniku fejn l-ebda tali kont ma jkun użat 

għal dak il-għan; 

 

 

Emenda  14 

Proposta għal regolament 

Artikolu 4 – paragrafu 3 

 

Test propost mill-Kummissjoni Emenda 

3. Qabel jittrasferixxi l-fondi, il-fornitur 

tas-servizzi ta' pagament tal-pagatur 

jivverifika l-eżattezza tal-informazzjoni 

msemmija fil-paragrafu 1 abbażi tad-

dokumenti, tad-dejta u tal-informazzjoni 

miksuba minn sors affidabbli u 

indipendenti. 

3. Qabel jittrasferixxi l-fondi, il-fornitur 

tas-servizzi ta’ pagament tal-pagatur 

jivverifika l-eżattezza tal-informazzjoni 

kompleta msemmija fil-paragrafu 1 abbażi 

tad-dokumenti, tad-dejta u tal-

informazzjoni miksuba minn għajn 

affidabbli u indipendenti. 

 

 

Emenda  15 

Proposta għal regolament 

Artikolu 4 – paragrafu 5 

 

Test propost mill-Kummissjoni Emenda 

5. Madankollu, b'deroga mill-paragrafu 3, 

fil-każ ta' trasferimenti ta' fondi li ma jsirux 

minn kont, il-fornitur tas-servizzi ta' 

pagament tal-pagatur ma jivverifikax l-

informazzjoni msemmija fil-paragrafu 1 

jekk l-ammont ma jaqbiżx l-EUR 1 000 u 

ma jidhirx li hu marbut ma' trasferimenti 

oħra ta' fondi li, flimkien mat-trasferiment 

inkwistjoni jaqbżu l-EUR 1 000. 

5. Madankollu, b'deroga mill-paragrafu 3, 

fil-każ ta' trasferimenti ta' fondi li ma jsirux 

minn kont, il-fornitur tas-servizzi ta' 

pagament tal-pagatur ma jivverifikax l-

informazzjoni msemmija fil-paragrafu 1 

jekk l-ammont ma jaqbiżx l-EUR 1 000 u 

ma jidhirx li hu marbut ma' trasferimenti 

oħra ta' fondi li, flimkien mat-trasferiment 

inkwistjoni jaqbżu l-EUR 1 000. 

 L-Istati Membri jistgħu jnaqqsu jew 

ineħħu l-limitu meta l-valutazzjoni tar-

riskji nazzjonali tagħti parir li jiġi 

intensifikat il-kontroll fuq it-trasferimenti 

ta' fondi li ma jsirux minn kont. L-Istati 

Membri li jagħmlu użu ta’ din id-deroga 

għandhom jinfurmaw b'dan lill-

Kummissjoni.  

Ġustifikazzjoni 

Il-kwistjoni tal-verifika ma tiffurmax parti minn dan il-proċess ta’ armonizzazzjoni u hija 

relatata direttament mar-reġim ġenerali ta’ kontra l-ħasil tal-flus. Jidhrilna li approċċ 

differenti f'din il-kwistjoni f'ċerti Stati Membri ma jolqotx b'mod negattiv l-objettiv prinċipali 

ta' dan ir-Regolament. F’ċerti sitwazzjonijiet, jista’ jkun xieraq li jsir aktar kontroll fuq 

tranżazzjonijiet ta’ inqas minn EUR 1 000. 

 

Emenda  16 

Proposta għal regolament 

Artikolu 5 – paragrafu 1 

 

 

Test propost mill-Kummissjoni Emenda 

1. B'deroga mill-Artikolu 4(1) u (2), meta 

l-fornitur(i) tas-servizz ta’ pagament ta' 

kemm il-pagatur kif ukoll il-benefiċjarju 

jkunu stabbiliti fl-Unjoni, fil-ħin tat-

trasferiment ta' fondi jiġu pprovduti biss 

in-numru tal-kont tal-pagatur jew l-

identifikatur uniku tat-tranżazzjoni tiegħu . 

1. B’deroga mill-Artikolu 4(1) u (2), meta 

l-fornitur(i) tas-servizz ta’ pagament ta’ 

kemm il-pagatur kif ukoll il-benefiċjarju 

jkunu stabbiliti fl-Unjoni, fil-ħin tat-

trasferiment ta’ fondi jiġu pprovduti biss l-

isem sħiħ tal-prinċipal u n-numru tal-kont 

tal-pagatur jew l-identifikatur uniku tat-

tranżazzjoni tiegħu. 

 

 

Emenda  17 

Proposta għal regolament 

Artikolu 6 – paragrafu 2 – subparagrafu 2 

 

Test propost mill-Kummissjoni Emenda 

 Din l-informazzjoni m’hemmx għalfejn 

tiġi verifikata għall-preċiżjoni, sakemm 

ma jkunx hemm suspett ta' ħasil tal-flus 

jew finanzjament tat-terroriżmu. 

Din l-informazzjoni għandha tiġi 

verifikata skont ir-regoli stabbiliti taħt l-

Artikolu 4(4) u 4(5). 

 

 

Emenda  18 

Proposta għal regolament 

Artikolu 7 – paragrafu 4 

Test propost mill-Kummissjoni Emenda 

4. Għal trasferimenti li jammontaw għal 

EUR 1 000 jew inqas, fejn il-fornitur tas-

servizzi ta' pagament tal-pagatur ikun 

stabbilit barra mill-Unjoni, il-fornitur tas-

servizzi ta' pagament tal-benefiċjarju ma 

għandux għalfejn jivverifika l-

informazzjoni dwar il-pagatur, sakemm ma 

jkunx hemm suspett ta' ħasil tal-flus jew ta’ 

finanzjament tat-terroriżmu. 

4. Għal trasferimenti li jammontaw għal 

EUR 1 000 jew inqas, fejn il-fornitur tas-

servizzi ta' pagament tal-pagatur ikun 

stabbilit barra mill-Unjoni, il-fornitur tas-

servizzi ta' pagament tal-benefiċjarju ma 

għandux għalfejn jivverifika l-

informazzjoni dwar il-pagatur, sakemm ma 

jkunx hemm suspett ta' ħasil tal-flus jew ta’ 

finanzjament tat-terroriżmu. 

 L-Istati Membri jistgħu jnaqqsu jew 

ineħħu l-limitu meta l-valutazzjoni tar-

riskji nazzjonali tagħti parir li jiġi 

intensifikat il-kontroll fuq it-trasferimenti 

ta' fondi li ma jsirux minn kont. L-Istati 

Membri li jagħmlu użu ta’ din id-deroga 

għandhom jinfurmaw b'dan lill-

Kummissjoni. 

Ġustifikazzjoni 

Fl-aħħar, minn perspettiva prattika, u fi kwalunkwe każ, xi tip ta’ verifika se tkun meħtieġa, 

bil-għan li jiġu evitati l-frodi u jiġi żgurat li l-persuna li tirċievi l-fondi tkun fil-fatt il-

benefiċjarju indikat mill-pagatur. 

 

 

Emenda  19 

Proposta għal regolament 

Artikolu 11 – paragrafu 2 – parti introduttorja 

 

Test propost mill-Kummissjoni Emenda 

2. Il-fornitur tas-servizzi ta' pagament 

jkollu fis-seħħ proċeduri effettivi sabiex 

jiskopru jekk l-informazzjoni li ġejja dwar 

il-pagatur u l-benefiċjarju tkunx nieqsa: 

2. Il-fornitur intermedjarju tas-servizzi ta’ 

pagament ikollu fis-seħħ proċeduri effettivi 

sabiex jiskopri jekk l-informazzjoni li ġejja 

dwar il-pagatur u l-benefiċjarju tkunx 

nieqsa jew mhux kompleta: 

 

 

Emenda  20 

Proposta għal regolament 

Artikolu 16 – paragrafu 1 

Test propost mill-Kummissjoni Emenda 

Il-fornitur tas-servizzi ta’ pagament tal-

pagatur u l-fornitur tas-servizzi ta’ 

pagament tal-benefiċjarju jżommu rekords 

tal-informazzjoni msemmija fl-Artikoli 4, 

5, 6 u 7 għal ħames snin. Fil-każijiet 

imsemmija fl-Artikoli 14(2) u (3), il-

fornitur intermedjarju tas-servizzi ta' 

pagament irid iżomm rekord tal-

informazzjoni kollha li jkun irċieva għal 

ħames snin. Malli jiskadi dan il-perjodu, 

id-dejta personali trid titħassar, sakemm 

ma jkunx previst mod ieħor mil-liġi 

nazzjonali, li tiddetermina taħt liema 

ċirkostanzi fornituri tas-servizzi ta' 

pagament jistgħu jżommu jew iżommu 

ulterjurment id-dejta. L-Istati Membri 

jistgħu jippermettu jew jeħtieġu żamma 

ulterjuri biss jekk meħtieġ għall-

prevenzjoni, l-individwazzjoni jew l-

investigazzjoni tal-ħasil tal-flus u tal-

finanzjament tat-terroriżmu. Il-perjodu 

massimu taż-żamma wara t-twettiq tat-

trasferiment ta’ fondi ma jistax jaqbeż l-

għaxar snin. 

Il-fornitur tas-servizzi ta’ pagament tal-

pagatur u l-fornitur tas-servizzi ta’ 

pagament tal-benefiċjarju jżommu rekords 

tal-informazzjoni msemmija fl-Artikoli 4, 

5, 6 u 7 għal ħames snin. Fil-każijiet 

imsemmija fl-Artikoli 14(2) u (3), il-

fornitur intermedjarju tas-servizzi ta' 

pagament irid iżomm rekord tal-

informazzjoni kollha li jkun irċieva għal 

ħames snin. Malli jiskadi dan il-perjodu, 

id-dejta personali trid titħassar, sakemm 

ma jkunx previst mod ieħor mil-liġi 

nazzjonali, li tiddetermina taħt liema 

ċirkostanzi fornituri tas-servizzi ta' 

pagament jistgħu jżommu jew iżommu 

ulterjurment id-dejta. L-Istati Membri 

jistgħu jippermettu jew jeħtieġu żamma 

ulterjuri biss jekk meħtieġ għall-

prevenzjoni, l-individwazzjoni jew l-

investigazzjoni tal-ħasil tal-flus u tal-

finanzjament tat-terroriżmu. Il-perjodu 

massimu taż-żamma wara t-twettiq tat-

trasferiment ta’ fondi ma għandux jaqbeż l-

għaxar snin, u l-ħażna tad-dejta personali 

għandha ssir skont ir-Regolament 

Ġenerali dwar il-Protezzjoni tad-Dejta 

[yyyy/xxxx]. 

 

 

Emenda  21 

Proposta għal regolament 

Artikolu 21 – paragrafu 2 – punt b 

 

Test propost mill-Kummissjoni Emenda 

(b) il-protezzjoni xierqa għall-persuni li 

jirrapportaw ksur potenzjali jew reali; 

(b) il-protezzjoni xierqa għall-iżvelaturi u 

l-persuni li jirrapportaw ksur potenzjali 

jew reali; 

Emenda  22 

Proposta għal regolament 

Artikolu 22 

 

 

Test propost mill-Kummissjoni Emenda 

L-Istati Membri jeżiġu li l-awtoritajiet 

kompetenti jimmonitorjaw b'mod effettiv, 

u jieħdu l-miżuri neċessarji bil-għan li 

jiżguraw il-konformità mar-rekwiżiti ta' 

dan ir-Regolament. 

L-Istati Membri jeżiġu li l-awtoritajiet 

kompetenti jimmonitorjaw b'mod effettiv, 

u jieħdu l-miżuri neċessarji bil-għan li 

jiżguraw il-konformità mar-rekwiżiti ta' 

dan ir-Regolament. L-Awtorità Bankarja 

Ewropea (EBA) tista’ tipprovdi gwida 

aktar speċifika dwar il-proċess ta’ 

implimentazzjoni, inklużi linji gwida dwar 

id-definizzjoni ta’ ċerti termini u prattiki. 

Sabiex jitfasslu tali linji gwida, għandhom 

jiġu ppubblikati l-eżempji tal-aħjar 

prattika tal-pajjiżi li jkunu implimentaw 

ir-regolament b'mod sodisfaċenti. 

